
Elizbarrutiko Apezpiku-Kontselluak, 1995eko 
Urriaren 3an oiko batzarrean bildurik, Euskal 
Pastoraltzaren Sailletik onako informazioa esku-
ratu eban:

1995eko Iraillaren 18an Euskal Pastoraltzaren 
Saillak eta Iruñeko Artzapezek alkar artean bu-
ruturiko billeran Iruñeko parrokietako ospakizun 
liturgiko eta euskeraren erabilpenaz izketatu zan, 
bestek beste.

Artzapezen esanaren arabera, planteamentu 
pastoral egokia egiteko, gai oni buruz atzeman di-
ran datu batzuk kontutan artu bearrekoak dira. 

- Ukaeziña da gure parrokietan, asko edo gi-
txi, euskal iztunak dagozala, euskera ama-izkuntza 
edo ikasi dabenak. Eta andituz doala “gaztelania 
lez, nafarroako Elizaren izkuntza ofiziala dan 
euskeraz” beren ikasketak burutzen dabezan 
aur, nerabe edo gazteen kopurua.

Kristau guzti oneik begi onez ikusten dabe 
parrokien ospakizunetan, lotura familiarrak di-
rala medio urbilletik ukitzen dituztenetan batez 
be (illetak, bataioak, leen jaunartzeak, sendo-
tzak, eskontzak), euskeraren presentzia egokia 
izan daiten.

-Izan be, badira erabillera ori pizkanaka, 
ospakizun orokorretan be, sartzen daben pa-
rrokiek: Gure Aita, Erruki Jauna, Ogi zerutik... 
olango kantu ezagunene bidez.

-Bestaldetik, asmo onez eta alkar-ulertze gi-
roan erraz sortu daitezken tentsio-egoerak noiz-
beinka agertzen dira.

 Gogoeta lasai baten ostean eta beti be, parroki 
alkarte desbardinen egoera edo sensibilitatea kon-
tuan artuz, Euskal Pastoraltzaren Sailla eta Iruñe-
ko Artzapezen artean aipatutako billeran ausnar-
tu eta ekiteko jarraibide batzuk aobatez onartuak 
izan ziran.

Elizbarrutiko Apezpiku-Kontselluak, Artzapez-
piku Jauna buru zalarik, 1995eko Urriaren 3ko esan-
dako oiko billeran, bere egin ebazan jarribide oneik.

EUSKERAREN 
ERABILPENA

Ospakizun 
liturgikoak 

eta euskeraren 
erabilpena.
MUNETXEK egokituta

1.– Irizpide orokorrak:

a)  Ospakizuneko persona edo pertsonen 
egoera linguistiko-kulturala.

b)  Familiaren edo ingurune familiarraren 
egoera linguistiko-kulturala.

c)  Ospakizunean parte artzen dabenen gi-
txi gora berako portzentaia, euskeraren 
ulermailla ta erabilpenari dagokienez. 

Ez da beti erraz izaten guztiak laketzea 
irizpide oneik aurrera eroateko unean. Za-
lantza barik, illetak zailtasun berezia dabe. 
Taiuzko informaketaren ondoren, erretorea 
izango da artu bear dan erabakiaren erantzu-
lea.  

2.–  Euskeraren erabilpenaren 
balizko uneak: 

Orientazio gisan eta kasu bakoitzean 
komenigarri dan einean, euskera erabili 
daiteke ospakizunaren urrengo uneetan: 
sarrerako monizio laburra; damu-otoitza 
Erruki Jauna abestuz; Itzaren irakurgairen 
bat: aipamen laburra Omilian; eskariren 
bat Erriaren Otoitzean; Gure Aita abestia: 
abesti errikoiren bat jaunartzean; azken 
agurraren monizioa.

3.-Euskerazko mezak:

Bearrezkoa da Parrokia guztietan pu-
blikoki jakinaraztea mezak euskeraz os-
patzen dabezan iriko elizen zarrenda eta, 
jagokiezan egun eta orduak. Artzapez eta 
erretoreen aolku aproposez aztertu bearko 
da gaur egungo meza orrein banaketa nai-
koa dan ala ez.

4.-Liturgia liburuak:

Gomendagarria da parroki guztiek 
Meza Liburua eta Elizen arteko Biblia 
beintzat, euki dagiezan. Parroki batzu-
tan komenigarria leiteke sakramentu –
oikune liburu batzuk be eukitea.

Prosamen eta jarraibide oneik Iruñe 
ta Tuterako Eleizabarrutietako beste 
lekutan be ezarrera euki leikie eta euki 
bear dabe, alan be parroki bakoitzaren 
egoera ta bereiztasunei kasu eginez.

Artzapezpikutegian bere egoitza 
dauen Euskal Pastoraltzaren Sailla prest 
dago edozein argibide edo lagunza-zer-
bitzuak bear dabenai eskeintzeko. Zen-
tzu onetan, pentsatzen dabil ildakoen 
ospakizunetarako lagungarri labur bat 
eta simplea euskeraz prestatzea, bertan, 
sarrrera eta azken agurraren monizioen 
eredu desberdin batzuk; Erriaren Otoi-
tzerako eskari batzuk, eta abar agertuko 
diralarik. Nai daben parrokiek bere ga-
raian material au eskuratuko dabe. 

S0RRERA. Lekeitio erriak sustrai sako-
nak dabe, ba, giza bizitzaren aztarnak edesti 
aurretikoak dozuz. Lumentza mendiko lei-
ze-zuloan aurkitu ziran eta magdaleniense 
aldikoak dira. Erdi aroan, itxas ondoan, irigu-
ne bat gora ta gora doa aundi egin naiez. Eta 
Dña. Maria Diaz de Harok, 1352´an, onetsia 
izan zan, geroago Noble y Leal Villa de Le-
keitio izanik.

Eder giroa: Sarri askotan esaten dogu Le-
keitio dala Bizkaiko erri dotore eta ederrena. 
Baña edertasuna nun sortzen da? Lekeitio 
errian beti izan dira gizon emakumeek euren 
izaeran eta ekintzetan edertasuna, eta doto-
retasuna jartzen dakienak. Ara or Lekeitioko 
Andra Mariaren Eliza edertasunez jantzia, ba-
tez be zoragarrizko erretaula filigrana, eta ain-
bat arte lanak eliz barru osoan. Benetan fedea-
ren eta arte ederraren omeneldia erriak egiña. 
Lekeitioko eder giroa ikusten dogu, baita be, 
Abaroa, Uribarren ta Uriarte jauregi ederre-
tan, Torre Urkiza, torre Turpin eta udal-etxe 
ederrean.

Lekeitioko ondasun aundiena bere seme 
leial eta jatorrak dozuz. “Euskal leen gaia, gi-
zakia da” (Barandiaran). Bai Lekeition beti 
bizi izan dira gizon andre jator-leialak euren 
nortasuna ondo bizirik familia ta gizartea, 
euskal Kultura eta erakundeak, erriaren elbu-
rua, garapena ta edertasuna egin, ekiñ eta era-
gin dabenak. Ara emen izen aipagarri batzuk, 
beste askoren artean. 1) Resurrección Maria 
Azkue 1864-1951, abadea, filólogo, Euskal 
akademiaren maiburu, Real Akademia es-
pañiar bazkidea. 2) Juan Maria Altuna, 1828-
1868, musikaria, bera izan zan Iparragirre´ren 
lagunkide “Gernikako arbola” moldatzeko. 
3) Eusebio Maria Azkue,1813-1873, maixu 
jatorra eta poeta. 4) Eusebio Erkiaga 1912-
1993, poeta eta idazlaria. 5) Santi Brouard, 
1919-1984, aur-sendagille, aberztzale zintzo 
ta leiala, Madriden senatore, eta alkate ordez-
koa Bilbon. 6) Iosu Urrutia Atletik´ren egun-
go maiburua. 7) Adan de Yarza  (1886-1949) 
agurgarria, Ispasterren jaioa, baña Lekeitiori 
emondako izen aipagarria bere egintza onura-
garriak (pinus insignis etb) uri onen eta Biz-
kaiaren alde buruturik.

Lekeitio 
ikuspegi: 

alderdi eder
Zenon Uriguen, Pasiotarra

San Nikolas Ugartea. Agindu eder 
bat artu dot Lekeitio eta San Nikolas 
ugartearen alde zintzo jokatzeko. Batak 
zein besteak, era batera, gorespen one-
na merezi dabe. Ikus: “Garraitz ugarteak 
historia jakingarria dauko. Ara emen: San 
Nikolasen baseliza eta bere ondoan mon-
ja-etxea. Ez dago eraikintzaren datarik, 
1586en Gotzaiñak bisitaria bialtzen dau 
monja´n bizipena, eliza, etxea, eta oiko 
gauzak aztertzeko. Eta ogei urte baño 
leen danak alde egin dabe. Baña 1617 
urtean erri agintariek ofizialki Franziz-
kotarrak aintzat artzen dabez Fray Juan 
de Sologuren nagusiaren ardurapean ba-
selizan bizirik. 1650 urtean anka egiten 
dabe emendik. 1795an frantzezen aurka-
ko gerratean baseliza eta etxea triskatuta 
geratu dira. Alfredo Moraza, Aranzadi 
kideak diño:”Euskal itxasaldean ez dago 
beste ugarterik historia ain aldakorra 
izanik, monja ta frailen bizitza, gerrate 
eta gora-bera gorriak eta alan da guztiz 
be ain ondo aurkitzen danik”. Orregai-
tik Aranzadi bazkundeak, Kultura baz-
kideak, asmo bikaiñak artzen diardue 
Ugarte onetan parke historiko natural 
bat eratutzeko, bere historia ta arresien 
oñarriak ondare oroigarriak diralako.

Gararraitz Ugartea gora. Bai egi gar-
bia da San Nikolas baselizak eta etxeak 
kuku egin dau, eta gaur egun Garraitz 
ugartearen izena aupatu bear da Lekeitio-
ren ikuspegia, eder-giroa ta turismoa era-
kartzeko. Arantzadi bazkundeak, Kul-
tura kideak, asmo goragarriak daukez 
Garraitz ugartea PARKE HISTORIKO 
NATURAL IZENDATU eta eratutze-
ko. Lekeitio udalak, erritar guztiak eta 
erakundeak biotz batez alkarturik asmo 
goragarri ori aurrera ta gora atera bear 
dabe. Bene-benetan gauza galanta da 
ugarterako bidea egokitu, menditxoa 
dotoretu bertatik zoragarrizko ikuspe-
giakin zoratzeko. Gora Lekeitio´ko uda-
la, gora Lekeitio erria eta bere zorioneko 
erakundeak.” Gogoa dan tokian ez dago 
aldaparik”



8 Ipuina

Onak dira adorea ta alegina norkiak 
sendotzeko. Amaren laguntza be bea-
rrezkoa seme-alabak aldezteko. Oneik 
dira Ego-Afrika´ko zulu´en alegiaren 
irakatsiak.

Erriko Nagusia oso aberatsa zan,a-
bere asko eukalako. Eta idi ta bei guz-
tien artean  geien maite ebana adar 
bageko beia zan, baiña goiz baten adar 
begeko beia ez zan iñon agiri.

Gabaz egin eban iges eta gabak 
eta egunak  ibilli zan ibar oparo ba-
tera umea egiteko urreratu-arte. Eta 
umeak ez bat, bi izan ziran, biak gi-
zonezkoak eta bata neskea ta bestea 
mutilla. Arduraz zaindu ebazan biak. 
Eta ondo bizi eitezan, txalak egiten 
be asi zan.

Egunak aurera joiazan, ume biak  
azi eta azi eta sendotu egiten ziran 
eta berbetan be ikasi eben.

Inguruko gizon bi igaro ziran an-
dik eta bikiak ikusita  Nagusiari albis-
tea emotera joan ziran.

Nagusia pozik bei maitea bizi za-
lako eta bikiak eta abere asko eukaz-
lako. Gudariak eta artzaiñak artu eta 
beiaren billa joan zan etxera ekarte-
ko.

Errira etorri ziranean  Nagusiak 
jai aundi bat gertatu eta berba au 
emon eban:

-Bikiak gaztarora eltzen diranean, 
ankerra dan eta uretan bizi dan ixaso-
ko mamutzarraren narruagaz eginda-
ko jantziak emongo dautsedaz!

Jazki ori oso edertzat egoan errian 
eta esan ezindako margoak eukazala 
uste eben.

Denporea aurrea ta erriari aiztu 
egin jakon Nagusiak emondako ber-
bea eta gaiñera urte asko peitzen zi-
ran bikiak gaztarora eltzeko.

Eldu ziran bikiak gaztarora eta ba-
sobaltzera joan ziran agindua betetea 
itxaroteko. Baiña ez zan sekula bete-
ten eta mutikoak artu eban bere arre-
bea eta mamutzarraren billa joan zan. 
Uretarik uretara ebillen eta uretza ba-
tera eltzen zanean ogi-zati bat bota-
ten eban. Mamua agertzen ez ba´zan, 
ez egoan an. Aurrera. Baiña uretza 
baten ogia bota ebanean urak eragiña 
izan eta margoak artu ebazan. Antxe 
egoan mamua! Beste ogi bat bota eban 
eta dana ekaitzdun itxaso biurtu zan. 
Mamua asarre egoan eta  zemaiak egi-
ten urreratu jaken. Mutillak itzi eban 

Adar bako  
beiaren umeak
OLAZAR´tar Martin´ek ( )

AFRIKAKO 
IPUIN/ALEGIAK

arrebea eta uretara jauzi egin eta 
jo ta jo asi zan. Golpeakaz moteldu 
zan mamua eta azkenean ertzean il 
zan.

Laster kendu eutsoen narrua, 
egin ebezan jantzi eder batzuk eta  
etxerantza joan ziran.

Gabak eta egunak ibilten egin-
da, eldu ziran  errira eta iñor ez ika-
ratzeko txabola batera sartu ziran. 
Buru ta guzti estaldu ziran euren 
jantzi barriakaz eta lo egin eben. 
Eguzkia agertuta be, lo egozan. 

Bidelari batzuk ikusi eben narru 
ederrez estaldutako zerbait. Zer ete 
da? Il egingo doguz? Ala Nagusia-
ri deituko dautsagu? Eta orduantxe 
eldu zan adar bageko beia  eta onek 

estaldu ebazan gazteak morrozaka 
ebillala. Itxartu ziran gazteak eta 
aurpegia agertu ebenean, ezagutu 
ebezan. Asko poztu ziran guztiak 
eta Nagusiaren etxera eroan ebezan.

Nagusiak  mamuaren milla mar-
gozko jantziz jantzita ikusi ebaza-
nean, emondako berbea bururatu 
jakon. Pozik agertu ziralako, jai 
aundi bat gertatu eban erritar guz-
tiai dei eginda. An agertu eban bi-
kiak eta zelako ausartasuna euki 
eben: Eurak lortu eben mamuaren 
narru ederrezko jantziz jantziak 
izatea.

Arrezkero bikiak Nagusiaren etxean 
bizi ziran. Neskea Nagusiaren semeagaz 
ezkondu eta mutilla erriko nagusi izate-
ra eldu zan.

1.–   Mundu ontara bertso-gosea 
jaiotzatikan nekarren,  
da geroztikan amaika aldiz  
ibilli gera alkarren;  
orain berriz esan nai nuke  
zardadeak zer dakarren,  
utsegiñik bada zu irakurle,  
barkatu zaidazu arren.

2.– Gaur dadukaten bertsolaritza  
dago oso erdoitua,  
berrogei bat urte nitunean  
ez nintzan ola oitua;  
bertsoa errez sortzen zitzaidan,  
bazan zeiñek aditua,  
lenago ankak,orain burua,  
daukat erren gelditua.

3.– Aste bukaera etorritzean  
bagendun nora juana,  
gauza ederra zan bai andigan  
ekarritzen genduana;  
lagunarentzat ere ona zan  
ni poztutzen ninduana,  
pagatzaille ori baldin bazan  
propina ematen zuana.

4.–  Emezortzi urte etorri ziran  
beti bertsoa buruan,  
Loidisaletxetar bat Berrobín  
da apopillo zeguan;  
bertsotan naiko ona zan eta  
da nik uraxe goguan,  
ura ainbeste maite nunikan  
besterík etzan munduan.

5.–  Gure bertsoketak erriz kanpore  
egok zabaldu zituan,  
ardoa eskeñiz zirikatzaille  
pranko ízan genituan;  
errezildarra ta biok  
noski bertsoetarako pleituan,  
lendabiziko bi plaza ere  
berakin egin nituan.

6.–  Zorionean errezildar orrek  
saio ederrik egin zun,  
ni berriz aren anparoan sarri  
naiko tankera berritzun;  
bi erritako deia gendun da  
bazan naiko eginkizun,  
Sanluisetan Berrobin giñan da  
Sanpedrotan berriz Urkizun.

Nere buruari

7.–  Loidisaletxe ori Sebastian;  
sasoi oneneko mutilla,  
Oiartzunera ezkontzaz joan zan  
bizitza obean billa;  
ura ere betiko ez izan  
antxe gertatu zan illa,  
beste gauzarik ez diot opa,  
zeruan gerta dedilla.

8.–  Izen puska bat artu nunean  
asko ziran nere eske,  
garai batean ez nun pentsatzen  
izaterik orrenbeste;  
irurogei urte pasea nago  
bertsoetan batez-beste,  
Jaungoiko ona eskertzen ote  
merezi duan ainbeste?

9.–  Leku askotan gertatzen giñan  
bertsoetako langintzan,  
txapelketan ere naiko suerte,  
da pozik joaten nintzan;  
sagardotegi, taberna, plaza,  
teatro edo elizan,  
alegiñean saiatua, naiz  
da damurik ez det izan.

10.–  Esan liteke bertsolaritza  
emen galduko ez dala,  
nunnai Ikusi bai liteke txit  
enbor onaren ezpala;  
zorionean maitatutzen da  
berak dadukan itzala,  
erri baten ezaugarria da  
eta jarraitu dezala.

11.–  Gaur eguneko bertsolariak  
egiten digute diz-diz,  
zorionean ondo osatuta  
bizi gera bertsolariz;  
gu gelditu giñaden baiña or  
gazteak indartsu dabiltz,  
da Euskalerria zer litzake  
bertsorik ez baldin balitz?.

12.– Bertsolari onari gaur ere  
etzaio palta eskerik, 
gure utsuna ondo betetzeko  
ez baita palta gazterlk;  
emakumeak ere indartsu  
etzan olako usterik,  
nik danentzako milla zorion  
ezin det esan besterik .

Txomin Garmendia



Gizartea12

Deusto - Bilbao

EUSKAD1 IRRATIA

JAUN-ANDRE AGURGARRIAK.

Gernikako Aritza il eginda. Baña bere ez-
kurrak eta landareak amaibako bizia eta 
itxaropena sortuko dau gure biotzetan.

EUSKADI IRRATIAN, Aritzaren omenez 
ekitaldi ederrak egin dozuez.

ZORIONAK.

Nik bere, Gernika aldekoa naizelako, 
omenaldi bero ta zintzo bat egin nai dau-
tsot.

Euskadi Irratian guk bere parte artzea 
eskatzen dozue.

Eskakizun egokia da ori, izan bere.

Onartu, arren, goian jarri dodan omenal-
dia, bertso apain-gabea, baña nere biotz-
mamiñean sortua.

Zuen entzule zintzoa dan.

Zenon Uriguen Mendiolea 

GERNIKAKO ARITZA 
GERNIKA! ERRI AGINDUZ ZARA 
EUSKALDUNEN JAURETXEA. 
ASABA ZAARREN BATZAR ETXETIK 
DATOR EUSKAL IZATEA. 
ARITZ ONDOTIK, SAKON TA SENDO 
SORTU DA GURE LEGEA, 
GURUTZ IKURRAK EUTSI DAU BETI 
EUSKO SEMEEN FEDEA.

PILOTA FRONTOIA. 
Izen aundiko eliza da San Carlo Quattro Fontane. Txikia dalako, San 

Carlino esaten dautse baña, benetan bitxi izkutatua zan Erroma urian. 
Borromini ren arte barrokoa, arrigarrizko biurgunez eta arte ederrez do-
toretua Erromaren erdigunean. Eta bere barruan ezkutaturik,  gordeta 
bezela, beste sekretu bat Euskal pilota frontoia. Arritzekoa da ain toki 
txikian eta Erroma aundi eta zabalean, euskal talde txiki batek mundu 
osoan ezaguna dan Pilota frontoia jartzea.

LEKAIDEAK ETA PILOTA. 
Gauza goragarria da euskaldunak mundu zabalera osoan ikustea, eta 

batez be Misio lurraldetan eta elizetan. Bai Erroma uriburuan fraile euskal-
dunak ugariak izan dira eta Trinitarioak, euretatik euskaldunak asko, leen 
aitatu dogun San Carlo ondoan, bere alboko lurrean Euskal Frontoia eraiki 
izana Quirinale eta Via Beneto ondoan. Euskal errian oso ezagutuak dira 
Algortako Trinitarioak, eta Beato Domingo Iturrate, Dimako semea. 

Eta ona emen Erroman Euskal frontoiaren istoria. 1940 urtean Ita-
liako Jaurlaritzak eraitsi egin eban, antxinako San Dionisio lekaide etxea, 
eta bertan eraiki eben etxe ederra ta galanta. Eta zer? Bertan geratu zan 
lur zati bat eta Trinitarioei eskaiñi eutsen. Auxe bai aukerarik onena lur 
zati ortan euskal frontoi bat eraikitzeko. Esan eta izan

PILOTA GOGO BIZIA. 
Bai, euskal frontoian, Erroman pilotan ekiteko. Lur onetatik gertu dago 

Jesuiten Universidad Gregoriana. Bertan makiña bat euskaldun ikasleak egi-
ten dira irakasle ospetsuak eta ainbat gaietan profesionari zelebreak. Egun ba-
tetik bestera Euskal frontoiak berebiziko  fama artu eban eta pilotan jokatzeko 
euskal gazteek, asteburuetan, lar ugariak izanik, zer egin? Onako arazoak eta 
buruausteak urtenbide  onberatsua artu bear dabe. Origaitik pilota partiduak 
zokondoratu barik, asteburuetan torneoak eta ordutegiak eratu ziran. Eta 
Beato Domingoren jaian, maiatzaren azkenetan, pilota txapelketa ospatzen 
zan, zoragarrizko sariak, txistulari ta dantzak, eta batez be, bazkari jai gozoak.

Zoritxarrez frontoia txikia da, ez daukoz legezko neurriak eta origai-
tik ofizialki etzan legeztatua izan. Baña pilota zaleei nork ukatu euren 
jokaldi gozatsuak egitea?

PILOTAREN ILLUNABARRA. 
Berrogei urtetik gora, gitxi gorabera, iraun eban frontoi onek gazteei 

bere serbitzuak eskaintzen. Eta gero zer? Ona emen. 2.003 urtean, Juan 
Pujana, otxandiotarra izan zan azkena frontoi onetan jokatzen ebana. Eta 
zoritxarrez ez dago emen pilota zale euskaldunik. Gaurko egun zoritxa-
rretan zer ikusten dogu? Familietan ume gutxi, eta frailetan frailegai urri. 
Ordutik ona gure Erromako euskal frontoia arrakalatuta dago bere ba-
kartadea katuentzat leku berezia izanik.

Azkenik. “La Gazzeta dello sport”ek adierazten dau, 2002 urtean, 
ikusi ebela Erroman beste frontoi bat, EUR deritxon aldean Marista le-
kaideen Etxe Nagusian 2006 urtean egiña España eta ego Ameriketako 
ikasleentzat. Eta gaur egun utzik dagona. Nora doaz orain arteko ain 
gauza ederrak familietan, gizartean eta fedean?

Bai, egia da gure asaba zaarren esana: “Zalditik astora, eta astotik lurrera” 

EUSKAL 
FRONTOIA 

ERROMA 
ERDIGUNEAN
Aita Zenon Uriguen pasiotarra

